
TOLALI ZIG’IRNING BIOLOGIY ASI

J. To’lishev 
Jizzax davlat pedagogika instituti

Hozirgi kunga kelib dunyo aholisi soni ortib borishi bilan bir qatorda ularning oziq- 
ovqatga, dori-darmonga, kiyim-kechaklarga va chiqindilarini joylashtirishga ehtiyoj ortib 
bormoqda. Qadimdan odamlar o’simliklardan va hayvonlardan o’z ehtiyojini qondirish 
maqsadida foydalanib kelishgan. Masalan, hozirgi kunga kelib kiyim-kechaklar asosan su’niy 
sintetik tolalardan ishlab chiqarilmoqda, qadimda esa kiyimlar tabiiy tolalardan yoki hayvon 
terisidan tayyorlangan. Qadimda kanop, zig’ir va g’o’za kabi tolali o’simliklardan tolalar 
ajratib olinib, ulardan qop, arqon gazlamalar to’qilgan. Tolali o’simliklardan qadimdan ulami 
bijg’itish yo’li bilan tolalar ajratib olingan. Tolali o’simliklardan zig’ir o’simligi juda qadim 
zamonlardan beri ekilib kelingan. Odam tosh asridayoq zig’ir tolasini va urug’larini tariqqa 
aralashtirib non o’mida ishlatgan. Bronza va temir asrlarida ham zig’ir ishlatilganligi 
aniqlangan.

Qabila. Zig’irnomalar (Linales)
Oila. Zig’irdoshlar (Linaceae DC. Ex S.F.Gray)
Turkum. Zig’ir (Linum L.) [1].
Zig’irdoshlar oilasiga kiradigan o’simliklar asosan o’tlar, ba’zan butalar holida bo’ladi 

va birin-ketin joylashgan, yonbargli yoki yonbargsiz oddiy barglar chiqaradi. Gullari 
muntazam shaklda bo’lib, besh a’zoli qo’shaloq gulqo’rg’onli lekin gulqo’rg’on barglari 
qo’shilgan emas [2].

Zig’ir(LinumL) zig’irdoshlarga mansub bir yillik va ko’p yillik o’simliklar turkumi, tola 
va moy olish uchun ekiladigan ekin. Mo’tadil va subtropik mintaqalarda tarqalgan [3].

Zig’irning 200 dan ortiq turi ma’lum, shundan 45 turi hamdo’stlik mamlakatlari 
hududida uchraydi. Ulardan ishlab chiqarish ahamiyatiga ega bo’lgani bitta Linum 
usitatissianum L -  oddiy, madaniy zig’ir [4].

Zig’ir juda qadimgi o’simlik hisoblanib, Hindiston va Xitoyning tog’li mintaqalarida 
qadim zamonlardan ekilgan. Eramizdan 4-5 ming yil oldin u Misrda, Assuriya va 
Mesopotamiyada ham ekilgan. Maxsus adabiyotlarda berilgan ma’lumotlarga qaraganda, 
zig’ir janubiy-g’arbiy va shimoliy Osiyodan kelib chiqqan. Rossiyada zig’ir tolasini qayta 
ishlaydigan ilk fabrika XII asrda ishga tushgan [5].

Yevrosiyo kenja turi 4 guruhdagi tur xillarga bo’linadi va ulardan quyidagilar 
ahamiyatli: tolali zig’ir (v.elongata), oraliq zig’ir (v.intermedia), moyli zig’ir 
(v.brevimultcaula), yotib o’suvchi zig’ir (v.prostrata) [4].

Tolali zig’ir bir yillik o’t o’simlik bo’lib, to’g’ri o’sadigan, ingichka (1-2 mm gacha), 
silindrsimon, silliq poya chiqaradi, poyasining bo’yi 1 m gacha yetadi [7].

Gul to’plami poyaning uchida joylashadi, zangori rangda, o’zidan changlanadi. Gullash 
davri 6-10 kun davom etadi. Mevasi ko’sakcha, uzunligi 6,1-8,3 mm, eni 5,7-6,8 mm, besh 
uyali, odatda, uyada 10 ta urug’ bo’ladi. Urug’i yassi, silliq, seryog’(42-49%), 1000 ta 
urug’ining vazni 2,8-8,2 g. Tolali zig’ir harorati mo’tadil bahor va yozda tez-tez yomg’ir 
yog’ib turadigan mintaqada ekiladi [3].

Tolali zig’ir issiqlikka talabchan emas, u o’rta haroratni talab qiladigan o’simlik 
hisoblanib, uning urug’lari 5° С da unib chiqadi, 3-5°C sovuqqa bardosh beradi. Unib chiqish 
eng maqbul harorat 9-10°C, keying o’sish va rivojlanishi uchun 16-18°C zarur [5].

Tolali zig’iming rivojlanish fazalari: unib chiqish, archa, shonalash, gullash, yashil, erta 
sariq, sariq va to’la pishishdan iborat [4].

Tolali zig’ir poyasida 20-30 % lub tolalari saqlanadi va paxta tolasidan chirishga ikki 
baravar chidamli [4].

Poyasining markaziy qismida yog’ochlikdan keyin o’zak keladi, poyasining eng 
o’rtasida bo’shliq bor. Tolali dastalar pektin moddasi bilan bir-biriga yopishgan alohida 
tolachalardan iborat. Har qaysi tolacha ikki uchi o’tkirlashgan duksimon cho’ziq hujayra 
bo’lib, bunday hujayraning bo’yi 20-30 mmga yetadi, lekin ayrim hollarda 100-120 mm 
gacha borishi mumkin. Zig’ir poyasining turli qismlarida tola miqdori bir xil emas, poyaning 
eng asosida shu qismning og’irligiga nisbatan olganda tola miqdori taxminan 12 %ni , o’rta 
qismida 25 %ni, yuqori qismida 28-30 %ni tashkil etadi.

Zig’ir tolasi “Shimoliy ipak” deyiladi, tolasidan dag’al qop tayyorlash uchun 
ishlatiladigan gazlamalar bilan bir qatorda juda mayin yupqa batist gazlamalar ham to’qiladi, 
texnikada zig’ir tolasi avtomobil, aviatsiya sanoatida, rezina, poyabzal tayyorlashda 
ishlatiladi.

